PRAKTIKAT MË TË MIRA LIDHUR ME PËRDORIMIN DHE INTEGRIMIN E TIK-ut
NË ORË MËSIMORE NGA EKIPI LËNDOR I SHKENCAVE TË NATYRËS

1.Platformat ‘Canva’, ‘Kahoot’, ‘Geogebra Classic’
Në orën mësimore të lëndës së matematikës klasa X-B me temë:“Përforcim për kapitullin 3” u përdor integrimi i teknologjisë të informacionit dhe komunikimit (TIK) në përforcimin e njohurive dhe krijimin e aftësive, por dhe në rritjen e angazhimit të nxënësve në të nxënë. Në këtë orë mësimore nxënësit u vendosën në rolin e projektuesve të një qyteti të ri, ku duhej të përdornin njohuritë për këndet, ngjashmëritë, kongruencën, shumëkëndësha dhe kurset e lëvizjes për të ndërtuar një plan urbanistik. Integrimi i TIK u përdor për të bërë orën më ndërvepruese, më vizuale dhe më motivuese me anë të mjeteve dhe aplikacioneve, si:
- Canva për prezantimin hyrës të punuar nga nxënësit, ku konceptet kryesore u paraqitën vizualisht dhe në anglisht,për të bërë një bashkërendim të njohurive edhe në Math;
- Kahoot për realizimin e një kuizi me 20 pyetje që vlerësoi menjëherë nivelin e njohurive;
- GeoGebra Classic për ndërtimin e figurave gjeometrike dhe verifikimin e kongruencës e ngjashmërisë;
Pajisje të përdorura gjatë orës ishin:
- SMART Board  – për shfaqjen e materialeve dhe pamjeve interaktive;
-Laptopi  dhe  Smart Phonat  – të përdorur nga nxënësit për kuizin në Kahoot  dhe ndërtimet gjeometrike në Geogebra;
- Internet – për akses në mjetet online dhe materialet ndihmëse.
Gjatë zhvillimit të mësimit sipas modelit PNP gjatë orës TIK u përdor::
Parashikimi i njohurive (10 min):  
Prezantim visual,  i punuar në Canva, ku nxënësit rikujtuan konceptet: llojet e këndeve, trekëndëshat, shumëkëndëshat, figurat kongruente dhe të ngjashme dhe I ndihmoi nxënësit në aktivizimin e njohurive të mëparshme, por dhe krijoi një atmosferë bashkëpunuese, pasi për çdo koncept kishte edhe kontroll njohurish.
Ndërtimi i njohurive (20 min):
U zhvillua një kuiz në Kahoot me 20 pyetje, ku nxënësit konkurruan në kohë reale. Përdorimi i telefonave rriti ritmin dhe ndërveprimin. Rezultatet e menjëhershme ndihmuan në identifikimin e koncepteve ku nxënësit kishin vështirësi.
Përforcimi i të nxënit (15 min):
Pas përfundimit të kuizit, u punuan ushtrimet e vështiram ku nxënësit përdorën GeoGebra Classic për të ndërtuar trekëndësha, shumëkëndësha, këndet e brendshme dhe të jashtme, duke verifikuar vetitë e ngjashmërisë dhe kongruencës. Përdorimi i këtij aplikacioni u dha mundësinë të vizualizonin figurat në kohë reale dhe të bënin interpretim më të saktë gjeometrik.
3. Përfshirja e nxënësve
Përdorimi i teknologjisë rriti ndjeshëm pjesëmarrjen e nxënësve. Secili nxënës kontribuoi në prezantimin në Canva, mori pjesë në kuizin Kahoot dhe punoi me GeoGebra. Teksa punonin në dyshe apo individualisht, nxënësit shfaqën motivim më të lartë dhe angazhim të vazhdueshëm. Punimet në GeoGebra ndihmuan në zhvillimin e të menduarit kritik dhe të aftësive për zgjidhjen e problemeve.
4. Pajisjet dhe softuerët e përdorur
Projektor / SMART Board, laptop i mësuesit, celularët e nxënësve, interneti, si dhe aplikacionet Canva,- Kahoot,GeoGebra Classic.
5. Reflektim dhe rekomandim
Përdorimi i aplikacioneve të TIK (‘Canva’, ‘Kahoot’, ‘Geogebra Classic’) e bëri orën më dinamike dhe ndihmoi në kuptimin e thelluar të koncepteve. Canva ndihmoi në paraqitjen vizuale të ideve, Kahoot mundësoi një vlerësim të shpejtë dhe motivues, ndërsa GeoGebra ofroi mundësinë për ndërtim, manipulim dhe verifikim të figurave gjeometrike. 
I rekomandoj këto platforma që ta ëprdorin dhe kolegë të tjerë, sidomos për temat në gjeometri, sepse ato e bëjnë të nxënët më konkret, më të kuptueshëm dhe më të këndshëm për nxënësit duke thjeshtuar të kuptuarit .
Mësuesja: Eglantina Teta                                 E-mail: eglantina.teta@gea.edu.al
2. Platforma “PhET Simulation-Balancing Act” 
Në orën mësimore të lëndës fizikë në klasën XII me temë mësimore “Efekti rrotullues i forcës” dhe me koncept kryesor momentin e forcës dhe ekuilibrin rrotullues kam përdorur teknikën “Demonstrim dhe eksperiment ndërveprues përmes TIK-ut”, të parashikuar në planin e orës mësimore. Kjo teknikë u zbatua duke ndërthurur teknologjitë e informacionit dhe komunikimit (TIK) me mësimin eksperimental, përmes përdorimit të platformës interaktive “PhET Simulation – Balancing Act” dhe Smartboard-it në klasë. Kjo mënyrë më mundësoi që të gjithë nxënësit të përfshiheshin në mënyrë aktive, duke eksploruar, vëzhguar dhe nxjerrë përfundime në kohë reale për konceptin e momentit të forcës.
Zbatimi i metodës në praktikë:                                                                                                                              Më parë përgatita Smartboard-in dhe lidhjen me kompjuterin ku u hap simulimi “Balancing Act” nga faqja zyrtare e PhET. Në këtë simulim, nxënësit shikonin në ekranin e madh levën, peshat dhe pikën e mbështetjes. Në fillim u zhvillua një diskutim hyrës për të aktivizuar njohuritë paraprake të nxënësve rreth forcës dhe levës. Më pas, përmes simulimit interaktiv, nxënësit u ftuan të vendosnin pesha në anët e ndryshme të levës dhe të vëzhgonin se si ndryshonte ekuilibri. Ata llogaritën momentet e forcës duke përdorur formulat: M = F·d  dhe  M = F·d·sin(θ).Në vijim, nxënësit u ndanë në grupe të vogla dhe secili grup mori një detyrë praktike për të testuar rastet e ndryshme të këndit të forcës dhe distancës nga pika e mbështetjes. U monitorua dhe udhëzua çdo grup, duke ndihmuar nxënësit të interpretonin rezultatet që merrnin nga eksperimenti virtual dhe më pas t’i krahasojnë me eksperimentin real në klasë. Kjo ndërthurje e PhET Simulation me praktikën laboratorike rezultoi tepër efikase, sepse nxënësit jo vetëm që shihnin procesin e ekuilibrimit në mënyrë vizuale dhe dinamike, por edhe eksperimentonin vetë, duke përdorur pajisjet fizike.
Kjo mënyrë punë nxit pjesëmarrjen aktive të nxënësve, bashkëpunimin në grupe, dhe vetë-zbulimin e rregullave fizike përmes vëzhgimit dhe analizës. Përdorimi i TIK në këtë orë ndikoi ndjeshëm në motivimin dhe përqendrimin e nxënësve, të cilët shfaqën kureshtje për të eksperimentuar dhe krahasuar rezultatet virtuale me ato reale.
Në përfundim të orës, u arrit që nxënësit të kuptonin thellësisht lidhjen midis forcës, distancës dhe këndit, si dhe të përdornin me siguri formulën e përgjithshme të momentit të forcës.
Pajisjet dhe platformat e përdorura: Smartboard dhe laptop për shfaqjen e simulimit, Platforma online: PhET Interactive Simulations – Balancing Act, Pajisje eksperimentale reale: levë, peshore, dinamometër, pesha metalike.
Ua sugjeroj kolegëve të mi që ta përdorin sa më shpesh ndërthurjen e TIK-ut me metodat bashkëkohore të të nxënit aktiv, si eksperimenti virtual dhe punët në grupe, sepse ato zhvillojnë mendimin kritik, nxisin bashkëpunimin dhe e bëjnë mësimin më tërheqës dhe kuptimplotë për nxënësit.
                        Mësuesja: Suela Dema                       E-mail: suela.dema@gea.edu.al
3.Programi ‘Exel’   
Në orën mësimore të lëndës matematikë klasa e 9-të me temë mësimore “Planifikimi” dhe me koncept kryesor “ tabela dendurish, organizim dhe paraqitje të dhënash me anë të diagrameve” kam përdour teknikën “punë në grup”, e parashikuar në planin e orës mësimore. Kjo teknikë u zbatua e ndërthurur me teknologjitë e informacionit dhe komunikimit dhe, në këtë rast, përdorimi i Excel-it për paraqitje grafikësh.  Kjo mënyrë më mundësoi që të gjithë nxënësit të përfshihen në të nxënë. Teknika u zbatua në këtë mënyrë:                                                                                                   U diskutua si mund të organizojmë buxhetin javor për 5 minuta. Më pas klasa u nda në 3 grupe dhe secili grup pregatiti tabela dendurish me të dhëna numerike të shpenzimit të buxhetit javor.  Këto të dhëna u hodhën në tabelë në excel dhe secili grup paraqiti dhe një grafik për analizën e të dhënave, grafik me shtylla ose diagram rrethor. Pajisje të TIK që u përdorën ishin dhe laptop, power point dhe programi excel. Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e TIK-ut në klasë sepse ndihmon nxënësit në kuptimin dhe zbatimin në jetën e përditshme të koncepteve statistikore dhe të gjithë nxënësit ishin të përfshirë në punën në grup
Mësuesja: Detjona Çekrezi    E-mail: detjona.cekrezi@gea.edu.al 
4. Programi ‘Wick Editor’
 	Në orën mësimore të lëndës TIK, klasa X, me temë “Krijimi i animacioneve”, e cila kishte për qëllim që të zhvillonte dhe nxiste aftësitë digjitale të nxënësve u përdor programi ‘Wick Editor’ për të krijuar një animacion edukativ.Duke ditur që progami ‘flash’ është më pagesë, diskutohet me nxënësit dhe për programe të tjera alternative që  përdoren për realizimin e aminacioneve. Një nga alternativat më të mira është programi ‘Wick Editor’ i cili ofrohet pa pagesa dhe nuk ka nevojw për instalim por përdoret direkt ne web. Hapat e realizimit të animacionit edukativ:                                                                                                                                    Faza 1. Prezantimi: Prezantohet në Power Point programi Wick Editor dhe shpjegohen funksionet kryesore Layer, Add Frame, Add Tween, cursor, tools, brush.                                                                       Faza 2. Realizimi i projektit:Nxënësit krijojnë animacionin me 4-6 skena ku shpjegohet cikli e jetës së bimës.Çdo nxënës duhet të:                                                                                                                      -vizatojë nëpërmjet tool apo përdor brush për ngjyrosje.                                                                             -krijojë lëvizje të animuara                                                                                                                              -shtojë layer dhe përdorë Add Frame apo Add Tween për krijmin e animacionit.                                                      Roli i TIK në këtë projekt                                                                                                                                                                                                        Ky projekt përfaqëson një model të integrimit të TIK në procesin e të nxënit, sepse teknologjia nuk përdoret vetëm për të ilustruar informacionin, por për të krijuar, shpjeguar dhe prezantuar njohuritë në mënyrë aktive dhe krijuese. Përdorimi i programit Wick Editor i jep nxënësve mundësinë të kalojnë nga roli i dëgjuesit pasiv në rolin e krijuesit digjital (digital creator). Përmes këtij punimi:                                                                                                                                                    -Nxënësit vizualizojnë shkencën në mënyrë animuese, gjë që i ndihmon të kuptojnë më thellë konceptet.                                                                                                                                                -Teknologjia kthehet në mjet për të mësuar, jo thjesht për tu argëtuar.                                                                  -Veprimtaritë nxitën të menduarit kritik sepse nxënësi duhet të zgjedhë çfarë informacioni të përfshijë dhe si ta paraqesë atë.                                                                                                                                      -Zhvillohet kompetenca digjitale.                                                                                                                  -Mësohet bashkëpunimi online dhe offline, një aftësi thelbësore në shoqërinë moderne. Ua sugjeroj kolegëve të mi integrimin e programit ‘Wick Editor’ sepse i përgatit nxënësit për të ardhmen duke i bërë ata përdorues aktivë të teknologjisë dhe jo konsumues pasivë. 
Mësuesi/ja: Brixhilda Kolaj               E-mail: brixhilda.kolaj@gea.edu.al

5.Programi PhET simulation dhe ChatGPT
Gjatë orës mësimore të lëndës së biologjisë në klasën X, me temë “Osmoza”, u përdorën metoda e eksperimentit, puna në grupe, si dhe mjete digjitale, të cilat e bënë procesin mësimor më tërheqës dhe gjithëpërfshirës. Metoda u zbatua në këtë mënyrë:
Nxënësit u ndanë në grupe pune prej katër vetash, të përbërë nga nxënës të niveleve të ndryshme për të nxitur bashkëpunimin, ndarjen e ideve dhe ndihmën reciproke.
Çdo grup kreu një eksperiment praktik, duke vendosur copa patatesh në dy gota – një me ujë të pastër dhe një me tretësirë kripe. Ata vëzhguan ndryshimet që ndodhën pas disa minutash, i matën me vizore dhe regjistruan rezultatet e tyre.Gjatë procesit, nxënësit përdorën tabelën interaktive dhe simulimin PhET për të vëzhguar vizualisht lëvizjen e molekulave të ujit përmes membranës qelizore. Kjo u ndihmoi ata të kuptonin në mënyrë më të qartë dallimin midis mjediseve hipotonike, izotonike dhe hipertonike.
U përdor inteligjenca artificiale (ChatGPT) për pyetje nxitëse dhe sqarime shtesë në kohë reale, si p.sh.: “Në cilin drejtim lëviz uji gjatë osmozës?” ose “Çfarë ndodh me qelizat në një tretësirë hipertonike?”, si dhe për të krijuar një video duke improvizuar shkencetarin që e zbuloi osmozen.
• Pas përfundimit të eksperimentit, nxënësit diskutuan në grupe rezultatet, i krahasuan me teorinë dhe i prezantuan në klasë. Përmes këtij procesi, ata zhvilluan aftësi analitike, komunikimi shkencor dhe të menduar kritik. Përdorimi i metodave bashkëkohore si: Puna në grup, eksperimenti praktik, inteligjenca artificiale dhe tabela interaktive mundësoi një orë mësimore dinamike, ku çdo nxënës pati mundësi të përfshihej aktivisht dhe të mësonte në mënyrë të pavarur, bashkëpunuese dhe krijuese.Ata krahasuan inromacionin e mare nga ChatGPT me ate te tekstit duke identifikuar që jo çdo gjë që percillet në web është e saktë.Ua sugjeroj kolegëve të mi që ta përdorin këtë qasje, sepse nxit pjesëmarrje të lartë, kuptim të thellë të koncepteve shkencore dhe motivim të nxënësve për të mësuar përmes zbulimit dhe teknologjisë. 
               Mësuesja: Benereta Qordja     E-mail: benereta.qordja@gea.edu.al  
6. Programet ‘Power point’, ‘Kahoot’, ‘IXL’, ‘Math playground’.
Në orën mësimore të lëndës Matematikë, klasa e 7 me temë mësimore “.Ushtrime për përforcim-veprime me thyesat” dhe me koncept kryesor veprimet me thyesat kam përdour teknikën “Shkëmbime pyetje-përgjigje”.Kjo mënyrë më mundësoi që të gjithë nxënësit të përfshihen në të nxënë. Kjo teknikë u zbatua e ndërthurur me teknologjitë e informacionit dhe komunikimit dhe, në këtë rast kam përdorur 4 teknika të ndryshme:
1. Prezantim në Power point- - Përmbledhje me konceptet kryesore në lidhje me veprimet me thyesat. Nxënësit u përfshinë për rikujtimin e ketyre njohurive duke i parë të ilustruara në mënyrë vizuale.
1. Ushtrime ne IXL -  Nxënësit përdorën platformën IXL për të punuar në grup ushtrime që lidhen me veprimet me thyësat. Për ta ishte më e lehtë dhe më argëtuese zgjidhja e ushtrimeve duke përdorur tabletat.
1. Lojë nëpërmjet website-s Math playground – Nxënësit u përfshinë të gjithë në gjetjen e thesarit në fund të lojës duke ndjekur hap pas hapi veprimet me thyesat për të arritur në fund gjetjen e thesarit. Ata u argëtuan dhe përforcuan njohuritë, por dhe në të njëjtën kohë duke i lidhur veprimet me thyesat me situatat konkrete.
1. Kuic në Kahoot – Në fund të orës organizova një kuic në formën e një konkursi ku nxënësit u futën në garë me njëri-tjetrin për tu shpall fitues. Në këtë mënyrë arrita të bëj dhe një vlerësim të njohurive që nxënësit kanë arritur të përforcojnë.
Nëpërmjet kësaj ore mësimore sigurova gjithëpërfshirjen e nxënësve dhe gjithashtu mirëpërdorimin e teknologjisë në përforcimin e njohurive të marra.Pajisje të TIK që u përdorën ishin ‘Smartboard’, laptop, tablet, kurse si teknologji/software ishte Power point, Kahoot, IXL, Math playground. Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e TIK-ut në klasë.
Mësuesja: Armanda Xhelollari   E-mail: amarda.xhelollari@gea.edu.al

7. Platformat ‘Youtube’ dhe ‘PhET colorado’
Në orën mësimore të lëndës Kimi, klasa X, me temë mësimore “Format gjeometrike te molekulave” dhe me koncept kryesor ndërtimin dhe percaktimin e formave gjeometrike te molekulave te ndryshme, duke u bazuar ne numrin e çifteve lidhëse dhe vetjake kam përdour teknikën “Marrëdhënie pyetje-përgjigje”, e parashikuar në planin e orës mësimore. Kjo teknikë u zbatua e ndërthurur me teknologjitë e informacionit dhe komunikimit dhe, në këtë rast, ndertimin me ‘Phet colorado’ ndërtimin e formave gjeometrike. Kjo mënyrë më mundësoi që të gjithë nxënësit të përfshihen në të nxënë. Teknika u zbatua në këtë mënyrë:                                                                                   Në fillim bëra gati për të shfaqur në tabelën “SMART” videon e marrë nga yuotube, e cila u pa me shumë vëmendje nga nxënësit.Video zgjaste 5 minuta. Më pas u realizua teknika shkëmbime pyetje-përgjigje rreth përmbajtjes së videos. Në disa raste iu rikthyem 2-3 herë shikimit të videos në ato pjesë ku diskutimi kishte nevojë të saktësohej. U bën shumë pyetje dhe u dhanë përgjigje nga shumica e nxënësve, duke nxitur motivimin rreth përmbajtjes së videos, e cila lidhej me konceptin e orës mësimore, por dhe që identifikoi qartë se u kuptua nga nxënësit. Pajisje të TIK që u përdorën ishin ‘SMART Map’ dhe laptop, kurse si teknologji/software ishte ‘Youtube’ dhe ‘PhET colorado’. Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e TIK-ut në klasë.
Mësuesja: Armela Brahimi 		E-mail:  jeminiarmela4@gmail.com  
8.Programet ‘Word’, ‘Kahoot’ dhe ‘IXL’
Në orën mësimore të lëndës TIK  klasa 5-C me temë mësimore “Përpunimi digjital i të dhënave” dhe me koncept kryesor përdorimin e programeve të ndryshme për përpunimin e të dhënave kam përdour teknikën “Shkëmbime pyteje-përgjigje”, e parashikuar në planin e orës mësimore. Kjo teknikë u zbatua e ndërthurur me teknologjitë e informacionit dhe komunikimit dhe, në këtë rast, përdorimi i programit ‘Kahoot’. Kjo mënyrë më mundësoi që të gjithë nxënësit të përfshihen në të nxënë. Teknika u zbatua në këtë mënyrë:                                                                   Mësuesja më parë bëri gati për të shfaqur në tabelën “SMART” programin, i cili u pa me shumë vëmendje nga nxënësit. Konkursi  zgjati 10 minuta. Më pas u krijua nga secili nxënës një material në programin word i cili shërben për përpunimin e të dhënave tekst, e cila lidhej me konceptin e orës mësimore, por dhë që identifikoi qartë se u kuptua nga nxënësit. Pajisje të TIK që u përdorën ishin ‘SMART Map’ dhe kompjuterat e sallës, kurse si teknologji/software ishte programet Word,Kahoot dhe IXL. Ua sugjeroj kolegëve të mi që ta përdorin sa më shpesh ndërthurjen e metodave apo teknkave ndërvepruese, mësimore të shoqëruara me përdorimin e TIK-ut në klasë.
            Mësuesja:  Jonida Gjana 	E-mail: jonida.gjana@gea.edu.al 

